LM-053/2025

- st

Hoyringssvar til Uppskot til Legtingslég um broyting i legtingslég um yvirvgku vid
vakmyndatoli (Heimild til kommunur at yvirvaka serliga atsett gki, sum ver8ur nytt til

vanliga ferdslu, vié vakmyndatoli)

Etiska radid takkar fyri hegvid at gera vidmerkingar til légaruppskotid um yvirveku vid vakmyndatéli.

Yvirveka av almennum stedum ber vid seer tydandi etiskar avbjédingar. Héast tad er gjarligt, at
yvirvgka undir rgttum treytum kann gkja um tryggleikan i byartivinum vid antin at fyribyrgja alvarsligum
brotsverkum, ella at laetta um uppklaring av teimum, er tad ein tydandi reettur hja borgarum at kunna
ferdast, samskifta og virka fritt, uttan at uppliva st@dugt eftirlit. Innsavnan av upplysingum fra
vakmyndatélum er grundleggjandi eitt inntriv i persénliga freelsi og privatliv borgarans, og ein
adaltattur i einum fraelsum samfelag ma vera at avmarka slik inntriv frd myndugleikum. Etiskt
vidkomandi spurningar eru ti, neer héskandi javnvag er millum tryggleika fyri borgaran og raettin til

privatliv, og hvussu stért inntriv i privatlivi borgarans myndugleikar kunnu loyva seer.

Umframt at gera seg inn 4 reettindi til freelsi og privatliv, eru stéru vandarnar vid yvirveku teir, at
upplysingar kunnu misnytast, og at valdid hja myndugleikum kann gerast ov stért. Upplysingar kunnu
misnytast vid eitt nl at enda i skeivum hondum, ella verda nyttir til endamal sum eru évidkomandi fyri
upprunaligu orsgkina til at innsavna teir. Harafturat kunnu avgerdir um at seta upp vakmyndatél eitt
avist stad vera grundad a forddmum um, hvarjir sosialir bélkar serstakliga eiga at verda undir eftirliti,
og i ringasta feri kunnu upplysingarnar fera til gktan mismun métvegis einstaklinum ella bélkum.
Valdid hja myndugleikum kann gerast ov stért, t.d. vid at teir faa atgongd til upplysingar um eitt na
ferdslumynstur og sosialt virksemi hja borgarum, medan borgarir ikki hava mgguleika at vita hvarijir
upplysingar eru til, og hvgr hevur atgongd til teir og hvi. Um upplysingar fra vakmyndatélum kunnu
samkoyrast vid upplysingar adrastadni fra, ber til at faa eitt sera naert og greitt innlit i livinum hja einum
borgara, og inniber hetta mgguleikan fyri einum égvusligum 6javna i valdi millum myndugleikar og
borgarar. Slikir vandar vid sktari yvirvgku kann fgra vidari vid seer, at alit borgarans métvegis

mynduleikum minkar ella hvarvir.

Tad hevur tydning at vidurkenna, at logaruppskotid er eitt stig neerri at einum fullfiggjadum
yvirvekusamfelagi. Harvid ikki sagt, at uppskotid ikki kann forsvarast, men ein slik vidurkenning er

alneydug fyri at kunna umganga, at merkini fyri, hvarji inntriv i privatliv og persénliga freelsi kunnu

gootakast, ikki st@dugt verda flutt. Um fylgjast skal einari vanligari meginreglu i einum liberalum
demokratiskum samfelagi, kann staturin bert gera inntriv i privatliv borgarans, um tad er neydugt og
héskandi, og um man nytir tad ambodid, sum krevur tad minsta inntrivid fyri at rekka einum legitimum
endamali. Tad ma ti stedugt tryggjast, at kostnadarbytid millum gktan tryggleika og mist privatliv er
vaelgrundad og gjiggnumskygt hja borgarum, og at har eru greidar treytir og avmarkingar fyri allari

yvirveku,

Umframt hesar yvirskipadu vidmerkingar til yvirveku vid vakmyndatélum sum heild, vidurkennir Etiska
radid, at nuverandi l6garuppskot tykist at vera skilagott avmarkad. Radid visir her serliga til teer
asetingarnar, sum 1) avmarka nytsluna av upptgkum til vidgerd av dlvarsamum légarbrotum, 2) bara
loyva lggregluni at vidgera persénupplysingar fra upptekunum, 3) krevja at upptekurnar skulu strikast
eftir 30 dagar, og 4) krevja at gll skipanin skal endurskodast um 5 ar. Hesar asetingar hava stéran
tydning fyri at verja borgarar iméti 6hdskandi inntrivum fra myndugleikunum, og tad er vid hesum

avmarkingunum i huga, at Etiska radid ongar vidmerkingar hevur til sjalvt légaruppskotid.

T6 vil R4did stadiliga meela til — um hetta ikki longu er eetlad — at hesi 5 fyrstu arini vera nytt til at savna
inn royndir 8 skipadan hatt, soleidis at tad kann stadfestast hvert yvirveka hevur ynskiligu dvirkanina &
fyribyrging og/ella uppkléaring av brotsverkum ella ikki. Radnum vitandi, er eingin greid semja i
granskingarumhvervinum um, hvert gkt yvirveka hevur slika avirkan (t.d. um tad kann fyribyrgja
brotsverk, og ikki bara flyta tey adrastadnis). Ti hevur tad stéran tydning, at slik vitan verdur innsavnad,
og at har finst vitan fra ntverandi st@du sum til ber at samanbera vid. Um vit ikki hava hesa vitanina,
ber ikki til at siga um yvirveka er neydug og hdskandi, og um kostnadarbytid millum mist privatliv og

gktan tryggleika er rimiligt.

